
Аннатация 

Тажрибада ғўзанинг уч хил туп қалинлиги (гектарига 80; 100 ва 120 минг, шунингдек 

1 погонометрда мос равишда 7,2; 9,0 ва 10,8 дона ўсимлик), тупроқнинг чекланган дала 

нам сиғимига (ЧДНС) нисбатан икки хил суғориш режими (70-70-60 ва 75-75-60 %, 

шунингдек суғориш тартиби мос равишда 2-3-0 ва 2-4-0) ва икки меъёрдаги ўғитларнинг 

(NPK) ўзаро нисбатлари (1:0,7:0,5 ва 1:1:0,5) бўлган икки меъёри ўрганилди. 

Ўғитларнинг йиллик меъёри: N200 P140 ва К100 ҳамда N200 Р200 ва  К100 кг/га ташкил этди. 

Суғориш режими тупроқни ЧДНС га нисбатан 70-70-60 % бўлган шароитда 

ўстирилган ғўзаларнинг ҳосилдорлиги 75-75-60 % режимда суғорилган вариантлардаги 

ҳосилдорликка нисбатан тажрибалар ўтказилган йилларда  юқори бўлишлиги ҳисобга 

олинди. 

70-70-60 % суғориш режимида туп қалинлиги ва ўғитларнинг ўзаро нисбатига 

боғлиқ ҳолда ўртача 35,4-40,5 ц/га ҳосил олинган бўлса, 75-75-60 % суғориш режимида 

ҳосилдорлик вариантлар бўйича ўртача 33,5-36,5 ц/га ни ташкил этди. 

Тажриба вариантларидан териб олинган пахта ҳосилида толанинг микронейр 

кўрсаткичи 4,3-4,5 ни ташкил этиб, 75-75-60 % суғориш режимига нисбатан 70-70-60 % 

режимда суғорилган вариантлардан териб олинган пахта толасининг микронейр 

кўрсаткичи бир оз юқорилиги аниқланди. 

Калит сўзлар: Cуғориш режими, туп қалинлик, ўғитлаш нисбати, ҳосилдорлик, 

сифат, чекланган дала нам сиғими, нам сиғими, ялпи, умумий, ҳаракатчан, азот, фосфор 

калий, гумус, иқтисодий самарадорлик, рентабеллик. 

Маълумки, пахта хомашёсини чуқур қайта ишлаб тайёр маҳсулот ишлаб чиқариш 

ва қўшилган қиймат занжирини яратиш орқали олинадиган даромадни бир неча 

баробарга оширишга эришилади. Президентимиз таъкидлаганидек, хомашё билан 

таъминланган тўқимачилик бизга кам харажат билан юқори даромад олиш имконини 

беради. Ундан самарали фойдаланишимиз учун пахтачиликда илмга таянишимиз, 

замонавий био, нано-технологияларни жорий қилишимиз зарур. Бугунги кунда дунёда 

тўқимачилик саноати шиддат билан ривожланмоқда ва соҳани янгича техник ва 

технологик модернизатсиялаш жараёнлари пахта толаси сифатига янгидан янги талаблар 

қўймоқда. Бу, ўз навбатида, пахтачиликни илмий асосда ривожлантиришнинг аҳамияти 

нечоғлиқ юқори эканини кўрсатмоқда. Охирги йиллардаги тобора яққол кузатилаётган 

иқлим ўзгариши, сув ресурсларининг чекланганлиги, тупроқ унумдорлиги ва ерларнинг 

мелиоратив ҳолати бўйича юзага келган муаммолар, экиб келинаётган ғўза навларининг 

миқдор ва сифат кўрсаткичларини ошириш ва уруғчилик тизимини яхшилаш ҳамда 

агротехник тадбирларни янада такомиллаштириш ҳисобига пахтачиликда 

ҳосилдорликни сезиларли даражада кўтариш ҳозирги кундаги энг долзарб масалалардан 

биридир. Айниқса, аномал иссиқ, кун ва тунги ҳарорат ўртасидаги нисбий фарқни 

йўқолиб бораётгани ва тунда ҳам ҳаво ҳароратининг юқори бўлиши, сув тақчиллиги 

ғўзада кечадиган генератив (чангланиш) жараёнларига салбий таъсир кўрсатмоқда. Бу 

ҳолат селексионер олимлардан мазкур муаммолар ечимига мос ғўза навларини яратишни 

тақозо этмоқда [2, 3].  

Президентимиз ташаббуси билан тармоқда кластер тизими жадал татбиқ этилиб, 

улар томонидан нафақат толани чуқур қайта ишлаш тизимли йўлга қўйилди, балки ердан 

самарали фойдаланиш, машина-трактор паркларини юқори унумли қишлоқ хўжалиги 

техникалари билан бутлаш, ғўзани парваришлашда сув ва ресурстежамкор 

технологияларни кенг жорий этишга ҳам алоҳида эътибор қаратилмоқда. Шу боис, давр 

талабига мос янги навларни яратиш, пахтакорларни сифатли уруғлик билан таъминлаш, 

тупроқ ҳолатидан келиб чиқиб минерал, органик ва микробиологик ўғитларни қўллаш 

ҳамда агротехник тадбирларни тўғри қўллаш борасида олимлар билан ҳамкорликда 

ишлаш ўта муҳимдир. Бу борада соҳа мутахассислари кластер ва фермерларимизга 

илмий тавсиялар беришни тизимли йўлга қўйиш зарурлигига алоҳида эътибор 

қаратдилар. Маълумки, дунё амалиётида ҳосилдорлик тола миқдори билан ўлчанади. 

Демак, ушбу кўрсаткични ўзгартириш учун ҳам бизга ҳосидорлиги ва тола сифати юқори 

бўлган, минтақа тупроқ-иқлим шароитига мос навлар зарур. Қайд этилганидек, ғўзани 

минерал ва органик ўғитлар билан озиқлантириш меъёрлари ва муддатларини илмий 

асосланган тавсияларга мувофиқ тупроқни озиқа-моддалар билан таъминланганлик 

даражасига қараб белгилаш лозим. Бунинг учун тупроқ таркиби таҳлилини амалга 

оширишда замонавий лабораторияларнинг аҳамияти беқиёсдир.  

Олимлар томонидан ҳар бир тупроқ – иқлим шароитларига мос деҳқончилик 

ишлари ишлаб чиқди. Деҳқончилик тизимида ғўза билан бир қаторда кузги ғаллалар, 

дуккакли дон ҳамда пахтачилик мажмуи шунга 30 дан ортиқ зираотлар киритилади. 

Фақатгина янги навларни ишлоб чиқаришга жорий қилиш ҳисобига ҳосилдорликни 10-

12 фоизга ошириш мумкин. Бундан кўранадики, республикамизда ҳам тезпишар, 

серҳосил, сертола, касаллик ва зарракунандаларга, кескин узгарувчан шароитларга 

чидамли навларни яратиш ва уларни ишлаб чиқаришни кенг жорий қилиш ҳамда навга 

мос мақбул агротехнологиясини ишлаб чиқиш ҳосил миқдори ва сифатини кескин 

оширишга имкон беради [3, 6].  

Ғўзадан мўл ва сифатли ҳосил етиштиришда ҳар бир деҳқончилик минтақасининг 

тупроқ иқлим шароитига мос бўлган агротехнологияларни яратиш ва жорий этиш, яъни 

экиладиган навлар учун мақбул бўлган сув, озиқ режимлари ва туп қалинлигини 

таъминлашнинг аҳамияти катта. Шунинг учун ҳам ушбу муаммоларни ўрганиш долзарб 

ҳисобланади.   

Ғўзанинг Зарафшон нави Самарқанд вилоятининг асосий майдонларида ҳамда 

Республикамизнинг қатор вилоятларида экилиб келинмоқда. Ушбу навнинг потенциал 

имкониятларидан кенг фойдаланиш мақсадида турли туп қалинликлари, суғориш 

режими ва маъдан ўғитлар нисбатининг ўзаро уйғунлашувини ғўза ҳосилдорлигига, тола 

ва чигит сифатига таъсирини ўрганиш давр талаби ҳисобланади. 

Шуларни инобатга олиб, Республикамизнинг қатор вилоятларида шу жумладан 

Самарқанд вилоятида ҳам кенг майдонларда экилиб келинаётган ғўзанинг Зарафшон 

навининг суғориш ва озиқа режимларини ўрганиш натижасида шу навнинг потенциал 

имкониятларидан кенг фойдаланишга сабаб бўлади. Шу мақсадда турли суғориш 

режимларини маъдан ўғитлар меъёрлари билан боғлиқ равишда ўрганиш мақсадида 

Пахта селекцияси ва уруғчилиги, етиштириш агротехнологиялари илмий текшириш 

институти Самарқанд тажриба станциясининг ўтлоқ-бўз тупроқлари шароитида дала 

тажрибалари ўтказилди.  

Тажриба ўтказилган йилларда (2018-2020 йй.) ЧДНС га нисбатан 70-70-60 % лик 

суғориш режимида ғўзанинг суғориш олди тупроқ намлиги ўртача ЧДНС га нисбатан 

68,3 % дан 71,9 % гача, 75-75-60 % режалаштирилган суғориш режимида эса 74,1-76,5 

% гача ўзгариши аниқланди. 

Тажриба даласида ғўзани биринчи суғориш ЧДНС га нисбатан 75-75-60 % 

режимда 70-70-60 % режимга нисбатан эрта бошланиб, 2018 йил шароитида 4 июнда, 

2019 йил шароитида 5 июнда, 2020 йилда эса 7 июнда ўтказилди. 

Тажрибанинг 70-70-60 % режалаштирилган суғориш режимида биринчи сув 2018 

йилда 10 июнда, 2019 йилда 9 июнда, 2020 йилда 10 июнда ўтказилди. 

Тажрибанинг 75-75-60 % суғориш режимида биринчи сувдан кейинги суғоришлар 

оралиғидаги муддат 2018 йилда 15-17 кун, 2019 йилда 14-15 кун, 2020 йилда эса 14-17 

кунни, 70-70-60 % суғориш режимида кўпроқ, яъни 2018 йилда 18-22 кун, 2019 йилда 

19-22 кун, 2020 йилда эса 20-22 кунни ташкил этди. 

Ғўзанинг ўсув даврини охирида 70-70-60 % суғориш режимида  мавсумий сув 

сарфи ҳар гектар майдон ҳисобига тажриба ўтказилган йиллар давомида (2018-2020 

йй.) 5180 м3 дан 5280 м3 гача ўзгарди. 

Тажрибанинг 75-75-60 % суғориш режимида мавсумий сув сарфи ҳар гектар 

майдон ҳисобига 5360 м3 - 5555 м3 миқдорида бўлганлиги аниқланди. 

 Фенологик кузатувларнинг натижалари таҳлил этилганда суғориш режими, туп 

сон қалинлиги, шунингдек, ўғитларнинг ўзаро турли нисбатда бўлиши, 

ўсимликларнинг ўсиши ва ривожланишига таъсири катта эканлиги маълум бўлди. 

Суғориш режимини тупроқнинг чекланган дала нам сиғимига (ЧДНС) нисбатан 

70-70-60 % дан 75-75-60 % га оширилиши сабабли ғўзанинг бош пояси 7,6 см гача 

юқорилашиши кузатилса, кўчат қалинлигини гектарига 80 мингдан 120 минг гача 

кўпайиши билан ҳам ғўзанинг бўйини ўсув даврининг бошларида (1.VI да 1,2 см гача 

ва 1.VII да эса 3,4 см гача) суғориш режими ва ўғитлар нисбатига боғлиқ ҳолда баланд 

бўлганлиги аниқланди, аммо, август ойидаги кузатувларда эса аксинча, туп сонини 

гектарига 80 мингдан 120 минггача кўпайиши билан ўсимликларнинг бош поясини 

ўсишини 7,4 см гача сусайиши ҳисобга олинди. Чунки, бу даврга келиб, 

ўсимликларнинг барг сатҳи ва қуруқ массаси, ҳосил элементларини ортиши туфайли, 

ғўзанинг тупроқдаги сув ва озиқ моддаларга бўлган талабини кўпайиши ва уларни 

жадал миқдорда ўзлаштирилиши натижасида кўчат сонини 80-120 мингтага ошиши 

билан ўсимликлар бўйининг ўсишини секинлашганлиги кузатилди (1-жадвал). 

1-жадвал 

Туп қалинлиги, суғориш ҳамда озиқ режимларида ғўзанинг  

ўсиши ва ривожланиши (2018-2020 йилларда ўртача) 

Тажрибанинг ЧДНС га нисбатан 70-70-60 % суғориш режимида парвариш 

қилинган ғўзанинг 1 август санасида бош поясини баландлиги NPK нинг 1:0,7:0,5 

нисбатида ва ҳар гектар майдон ҳисобига 80 минг туп кўчат қалинлигида, яъни назорат 

вариантида 90,9 см ва ҳосил шохлар сони ҳар бир ўсимликка ҳисоблаганда 12,0 донани 

ташкил этган бўлса, туп сони 100 мингга оширилган вариантда эса ғўза бош поясининг 

баландлиги 88,5 см га, ҳосил шохлари сони 11,2 донага, кўчат сони ҳар гектар майдон 

ҳисобига янада оширилганда, яъни 120 минг туп бўлганда ўсимлик бўйини 84,0 см ва 

ҳосил шохлари сонини эса 10,6 донагача камайиши ҳисобга олинди. Худди шундай 

ўзгаришлар ғўзалар 75-75-60 % режимда суғориш ўтказилган вариантларда ҳам 

кузатилди. 

1 август ва 1 сентябр саналарида ҳар бир туп ғўзага тўғри келадиган кўсаклар ва 

очилган кўсаклар сони ҳам туп сон миқдорини 80 мингдан 120 минггача ўзгариши 

билан камайиши ҳисобга олинди.  

NPK нисбатида фосфор элементини ортиши ёки туп сон қалинлигини гектарига 

120 мингдан 80 мингача камайиши билан юқоридаги кўрсаткичлар ортишини битта 

ўсимликнинг озиқланиш майдони ҳамда фосфорни ортиши ҳисобига азот ва калийни 

ўсимлик томонидан ўзлаштирилишини мақбуллашиши ва ҳаво алмашинишни 

жадаллиги билан изоҳлаш мумкин. 

Ғўза ЧДНС га нисбатан 75-75-60 % режимда суғорилганда, 70-70-60 % суғориш 

режимига нисбатан барча ўрганилган туп сон қалинлиги ҳамда ўғитларнинг ўзаро 

нисбатида гуллаш жараёнини орқада қолиши ҳисобга олинди [7, 8]. 

2020 йилда ўтказилган тажрибада ўғитлар билан 1:1:0,5 нисбатда 

озиқлантирилган, суғориш 70-70-60 % режимда ўтказилган ва туп сони ҳар гектар 

майдон ҳисобига ўртача 80 минг тупни ташкил қилган вариантда 9 июл санасидаги 

ҳисобда 81 %, кўчат сони 100 мингга оширилган вариантда 62 % ва ниҳоят туп сони 

120 минггача кўпайган вариантда 46 % ғўзанинг гуллаш фазасига кирганлиги 

аниқланди.  

Ўғитларнинг ўзаро нисбатида фосфор элементини кўпайиши (1:1:0,5) ғўзанинг 

гуллаш жараёнига самарали таъсири борлиги маълум бўлди.  

Ўсимликларнинг гуллаш фазаси каби сув сарфи ва туп сон қалинлигини кўпайиши 

ҳамда NPK нисбатида фосфор элементини камайиши билан пишиш фазасини нисбатан 

кечикишига сабаб бўлди [8]. 

2020 йилги тажрибада 11 сентябр санасида ўтказилган пишиш фазасининг охирги 

ҳисобида кўчат қалинлиги ўртача ҳар гектар майдон ҳисобига 80 минг туп 

режалаштирилган ва 70-70-60 % суғориш режими таъминланган, ғўза маъдан ўғитлар 

билан 1:0,7:0,5 нисбатда озиқлантирилган назорат вариантда 78 % ғўзада кўсакларни 

очилганлиги, 100 минг кўчат қолдирилганда эса 72 %, туп сонини 120 мингтага 

оширилганда бу кўрсаткич 69 фоиз бўлганлиги, ғўза 75-75-60 % режимда суғорилганда 

эса 70-70-60 % суғориш режимига нисбатан юқоридаги туп сонига қиёслаганда 

тегишлича 12; 10; 16 % га пишиш фазасини кечикканлиги маълум бўлди. Аммо, ғўзани 

ўғитлар билан озиқлантиришда фосфор элементи миқдорини (1:0,7:0,5 дан 1:1:0,5 

нисбатга кўпайтирилиши) оширилиши суғориш режимларига боғлиқ ҳолда ғўзанинг 

пишиш фазасини сезиларли равишда (8 % гача) тезлашувига сабаб бўлиши маълум 

бўлди.  

Бошқа йилларда ўтказилган тажрибаларда ҳам шунга ўхшаш маълумотлар олинди. 

Ўсимликларнинг ҳаёт фаолияти учун зарур бўлган омилларнинг мақбул меъёрда 

бўлиши ғўза тупларининг шаклланишида, уларнинг тузилишида (габитусида) ҳал 

қилувчи аҳамиятга эга эканлиги жуда кўп ўтказилган тажрибаларда аниқланган. 

ЧДНС га нисбатан 70-70-60 % суғориш режимида парвариш қилинган ва NPK 

нисбати 1:0,7:0,5 бўлган фонда ҳар гектар майдон ҳисобига кўчат қалинлиги ўртача 80 

минг дона режалаштирилган назорат вариантда биринчи ҳосил шохининг баландлиги 

қисқа бўлиб, ўртача 14,4 см ни, кўчат сони 100 мингни ташкил қилган вариантда 15,3 

см, туп қалинлиги 120 минг бўлган вариантда янада юқорироқ 16,1 см ни ташкил этди. 

Суғориш 75-75-60 % режимда ўтказилган вариантларда эса юқоридагига мос 

равишда 16,6; 18,2; 18,7 см ни ташкил этиб, биринчи ҳосил шохини юқори масофада 

пайдо бўлиши туп қалинлиги 120 минг дона бўлган вариантлардаги ғўзада ҳисобга 

олинди. 

Демак, иккала суғориш режими ва ўғитлар фонида ҳам кўчат қалинлигини ортиши 

билан биринчи симподия шохларини баландлиги ҳамда 1-10 ҳосил шохлари бўғим 

оралиқлари узун бўлиши, аммо, 11 ва ундан кейинги ҳосил шохларининг буғин 

оралиғини узунлиги ва пояларининг кундаланг кесимларини қисқа бўлиши ҳисобга 

олинди.  

Ўғит меъёри 1:0,7:0,5 нисбатда берилган вариантларда ўстирилган ғўзаларга 

қиёслаганда 1:1:0,5 нисбатда, яъни ўғитлашда фосфор озиқ элементи миқдорини 

ошиши билан биринчи симподия шохларини баландлиги тажрибада ўрганилган иккала 

суғориш режимларида ҳам нисбатан қисқа бўлишлиги кузатилди. 

Кўчат қалинликлари, суғориш режимларини ғўза шохларининг тузилишига, 

уларнинг ўлчамларига таъсирини мукаммалроқ билиш мақсадида, ўсув даврининг 

охирида ғўзаларда биометрик ўлчовлар ўтказилиб, ўсув ва ҳосил шохларини сони, 

уларнинг жами узунлиги, ўсимлик бош поясининг бўғин оралиқлари узунлиги, 

йўғонлиги, яъни ғўза тупининг габитус кўриниши ўрганилди.  

Ғўза ЧДНС га нисбатан 75-75-60 % режимда суғорилган вариантларда 70-70-60 % 

суғориш режими таъминланган вариантларга нисбатан туп сон қалинлиги ва ўғитлар 

нисбатига боғлиқ ҳолда барча ўсув шохлари 16 см гача ва барча ҳосил шохлари 18,1 см 

гача узун бўлиши аниқланди.  

Кўчат қалинлиги 80 минг туп қолдирилган вариантда ғўза 70-70-60 % режимда 

суғорилганда озиқ элементларининг нисбатига қараб ўсув шохларини жами узунлиги 

63,4-66,5 см ни ташкил этган бўлса, 75-75-60 % суғориш режими сақланган 

вариантларда юқорида қайд этилган туп қалинлигида 79,2-81,4 см бўлганлиги маълум 

бўлди.  

Суғориш режимини оширилиши билан барча ўсув шохлари ва барча ҳосил 

шохларининг узун бўлишлиги кузатилган бўлсада, NPK нисбати ва туп қалинлигини 

гектарига 80 мингдан 120 минггача оширилиши билан ўсув шохларини, шунингдек 

симподиал шохларини умумий узунлигини қисқариши кузатилди. 

Ғўзанинг гуллаш ва ҳосил тўплаш фазасида назорат вариантида бир туп ғўза 

ўсимлигида ўртача 51,4 дона барг бўлганлиги ва уларнинг сатҳи 1392,2 см2 ни ташкил 

этиши, кўчат сони гектарига 100 минг донага оширилганда 80 минг туп қалинлигида 

ўсган ғўзаларга нисбатан барг сонини 8,2 донага, барг сатҳини эса 113,8 см2 га камайиши, 

янада кўпроқ фарқ туп сони гектарига 120 мингтагача оширилган вариантларда ҳисобга 

олиниб, юқоридаги суғориш ва озиқ режимида 80 минг дона кўчат қалинлигига 

қиёслаганда барг сони 18,9 донага, барг юзасининг сатҳи эса 452,4 см2 гача камайиши 

кузатилди. 

Тажрибанинг иккала ўрганилган суғориш режими ва кўчат қалинлигида ҳам ғўза 

1:0,7:0,5 нисбатда озиқлантирилган вариантга нисбатан 1:1:0,5 нисбатдаги вариантда 

барг сони ва уларнинг қуруқ массасини ошишига олиб келиши маълум бўлди [7].  

Гуллаш ва ҳосил тўплаш фазасида 70-70-60 % суғориш режимига нисбатан 75-75-60 

% сақланган суғориш режимида ғўза барг сони ва уларнинг қуруқ массасини кўпайиши 

маълум бўлди. Аммо, иккала ўрганилган суғориш режимида ҳам туп сон қалинлигини 

гектарига 80 мингдан 120 мингтагача ошиши билан бир туп ўсимликнинг озиқланиш 

майдонини қисқариши ҳисобига барг сони ва уларнинг қуруқ массасини кескин 

камайганлиги ҳисобга олинди. 

Ғўзанинг пишиш фазасида назорат вариантида бир туп ўсимликнинг қуруқ массаси 

141,7 г ташкил этиши, шундан 21,8 % поя ва шохлардан иборатлиги, барг салмоғи 19,1 % 

ни, генератив органлар (кўсак, шона, тугунча ва гуллар) 59,1 % ни ташкил этиши қайд 

этилди. 

Ғўза 75-75-60 % режимда суғорилган вариантларда ўсимлик қуруқ массаси 70-70-60 

% режим сақланган вариантларга нисбатан анча (37,9 г гача) юқори бўлиши, шунингдек 

уларнинг пояси ва шохлари (6,8 % гача) ҳамда барг салмоғи ҳам умумий қуруқ массада 

кўп бўлиши, аммо, генератив органлар миқдорини (7,9 % гача) сезиларли камайиши 

ҳисобга олинди. Бу ҳолатни 75-75-60 % суғориш режимида ғўзанинг бироз ғовлаб ўсиши 

билан таърифлаш мумкин.   

Ғўза 70-70-60 % режимда суғорилганда барча ўрганилган туп сон қалинлигида 

ўғитлар нисбатида фосфор элементини ошиши (1:1:0,5) билан ўсимликларнинг қуруқ 

масса салмоғи 1,1 г гача ва генератив органлар миқдори 3,9 % гача ошганлиги, аммо, 

суғориш режими 75-75-60 % га кўтарилганда ўғитлар нисбатида фосфор элементини 

оширилиши натижасида вегетатив органларни ортиши ва генератив органларни 2,1 % 

гача камайганлиги кузатилди. 

Ғўзанинг ўсув даврида суғориш 70-70-60 % режимда ўтказилганда ўғитларнинг 

ўзаро нисбати 1:0,7:0,5, кўчат қалинлиги гектарига 80 мингни ташкил этган назорат 

вариантидаги ўсимликларнинг поясида умумий азот элементининг миқдори 0,81 %, туп 

қалинлиги ҳар гектар майдон ҳисобига 100 минг бўлганда юқоридаги сув ва озиқ 

режимида 0,78 %, туп сони 120 мингга оширилганда эса 0,76 % гача камайиши ҳисобга 

олинди. Юқоридаги суғориш режимида ғўза 1:1:0,5 нисбатда озиқлантирилганда кўчат 

қалинлигига мос равишда поя таркибидаги умумий азот миқдори 0,82; 0,79 ва 0,75 % гача 

ўзгарганлиги маълум бўлди.   

Демак, туп қалинлигини 80 мингдан 120 мингга ошиши натижасида тупроқдан озиқ 

моддаларни кўпроқ ўзлаштирилиши ва кейинчалик тупроқ таркибида ушбу моддаларни 

камайиши сабабли поя ва ўсимликнинг бошқа органлари таркибида умумий азот 

миқдорини озайиши кузатилди.  

Тажриба даласида суғориш 75-75-60 % режимда олиб борилган вариантларда 70-70-

60 % суғориш режимидаги ғўзага нисбатан ўрганилган барча туп қалинлиги ҳамда 

ўғитларнинг нисбатида поя ва бошқа органлар таркибида умумий азот миқдорини 

камайиши аниқланди. 

Кўчат сонини ортиши ва суғориш режимини 70-70-60 % дан 75-75-60 % га кўпайиши 

билан ғўза органларида умумий фосфор элементини камайиши қайд этилди. Аммо, 

ўғитлар нисбатида фосфор элементини оширилиши (1:0,7:0,5 га нисбатан 1:1:0,5 

бўлганда) ғўза органлари таркибида ҳам умумий фосфорни нисбатан кўпайишига олиб 

келди.   

1-расм. Турли суғориш режими ва кўчат қалинлигида ғўза органлари орқали азот 

элементини олиб чиқиб кетилиши, кг/га (2019-2020 йй.)  

 

Тажрибада ўрганилган омилларнинг барчасида азот ва фосфор элементини чигит ва 

барг билан кўп миқдорда олиб чиқиб кетилиши аниқланди. 

Ғўза 70-70-60 % суғориш режимида парвариш қилинганда, туп қалинлигини ошиб 

бориши билан ўсимликлар томонидан азотни ўзлаштирилишини ортиши кузатилди. 

Аммо, ғўза 75-75-60 % суғориш режимида суғорилганда ва ўғитлар нисбати 1:0,7:0,5 

бўлганда, кўчат қалинлиги ўртача 80 мингдан 100 мингга ошганда умумий азотни 

ўзлаштирилишини кўпайганлиги, туп қалинлиги янада 120 мингга оширилганда эса 

пасайганлиги, ўғитлар нисбати 1:1:0,5 бўлганда кўчат қалинлиги гектарига 80 мингдан 

120 минг тупга ошиши билан азот элементини олиб чиқиб кетилишини озайиши ва 

берилган азотли ўғитдан фойдаланишни ҳам камайиши маълум бўлди (1-расм). 

Ғўза 70-70-60 % режимда суғорилганда ўғитларнинг тажрибада ўрганилган иккала 

нисбатида ҳам кўчат сонини гектар ҳисобига ошиши билан фосфорни олиб чиқиб 

кетилишини кўтарилиши кузатилса, 75-75-60 % суғориш режимида туп қалинлигини 

гектарига 80  мингдан 120 мингга ошиши билан ўсимликлар томонидан фосфорни олиб 

чиқиб кетилишини камайиши кузатилди [3] (2-расм). 

 

2-расм. Турли суғориш режими ва кўчат қалинлигида ғўза органлари орқали 

фосфор элементини олиб чиқиб кетилиши, кг/га (2019-2020 йй.)  

Ўтказилган тажрибалардан маълум бўлишича, ғўза ўсув даврида тупроқнинг ЧДНС 

га нисбатан 70-70-60 % режимда суғорилганда ўғитларнинг иккала ўрганилган нисбатида 

ҳам кўчат қалинлиги ўртача 80 мингдан 100 мингтагача кўтарилиш билан ҳосилдорликни 

ошиши, лекин туп қалинлигини 120 минг донага ортиши билан ҳосилдорликни пасайиши 

кузатилди. Аммо, ғўза 75-75-60 % режимда суғорилганда эса маъдан ўғитларнинг 

қўлланилган иккала нисбатида ҳам кўчат сонини ўртача гектарига 80 мингдан, 120 

минггача кўпайиши билан ғўза ҳосилдорлигини камайиши маълум бўлди (2-жадвал). 

Тажриба ўтказилган йиллар давомида ўртача энг юқори ҳосил (40,5ц) ғўза ўсув 

даврида тупроқнинг ЧДНС га нисбатан 70-70-60 % режимда суғорилган, ўғитларнинг 

ўзаро нисбати 1:1:0,5 ва кўчат қалинлиги ўртача 97 минг дона/га бўлган шароитда 

олинганлиги аниқланди. 

2-жадвал 

Турли  туп қалинлиги,  суғориш ва озиқ режимларида ғўза ҳосилдорлиги, ц/га   

Таж-

риба 

вари-

ант-

лари 

ЧДНС 

га 

нисбата

н 

суғориш 

режими, 

% 

Ҳосил 

терими 

олдидан 

туп 

қалинли

ги, минг  

дона/ га 

НПК 

нинг 

ўзаро 

нисбат

и 

Тажриба ўтказилган йиллар Ўртача 

2018 2019 2020  жам

и 

ҳос

ил 

шунд

ан 

кўсак 

шакл

и-да 

жам

и 

ҳос

ил 

шунд

ан  

кўсак 

шакл

и-да 

жам

и 

ҳос

ил 

шунд

ан 

кўсак 

шакл

и-да 

жам

и 

ҳос

ил 

шунд

ан 

кўсак 

шакл

и-да 

1(н)  

 

 

70-70-60 

 

80,6  

1:0,7:0,

5 

36,4 4,1 37,2 4,0 35,1 4,5 36,2 4,2 

2 99,5 38,8 4,6 39,5 5,3 37,4 4,9 38,5 4,9 

3 118,5 35,7 4,7 36,1 4,9 34,6 5,5 35,4 5,0 

4 79,8  

1:1:0,5 

38,2 3,3 38,5 3,6 36,4 4,1 37,7 3,6 

5 97,4 40,9 3,8 41,2 4,2 39,5 4,4 40,5 4,1 

6 119,2 37,3 4,4 37,3 5,2 35,7 5,2 36,7 4,9 

7  

 

 

79,9  

1:0,7:0,

5 

34,7 6,3 36,9 3,8 34,5 4,2 35,3 4,7 

8 100,7 35,8 6,1 35,8 4,9 33,2 4,6 34,9 5,2 

9 118,6 33,2 6,4 35,2 4,7 32,1 4,9 33,5 5,3 

10 75-75-60 81,5  

1:1:0,5 

35,2 6,1 38,2 3,4 36,1 3,8 36,5 4,4 

11 99,6 36,4 5,8 36,1 3,7 34,5 4,1 35,6 4,5 

12 118,0 34,6 6,6 35,4 4,8 33,6 4,6 34,5 5,3 

2018 

й.: 

А(сув). ЭКФ0,5=1,22 

ц/га                

В(НПК). ЭКФ0,5=1,22 

ц/га                

С(туп сон). ЭКФ0,5=1,0 

ц/га 

2019 

й.: 

А(сув). ЭКФ0,5=1,59 

ц/га                

В(НПК). ЭКФ0,5=1,59 

ц/га                

С(туп сон). ЭКФ0,5=1,3 

ц/га 

2020 

й.: 

А(сув). ЭКФ0,5=1,25 

ц/га                

В(НПК). ЭКФ0,5=1,25 

ц/га                

С(туп сон). ЭКФ0,5=1,02 

ц/га 

 

 Ғўза 70-70-60 % режимда суғорилиб, ўғитлар 1:0,7:0,5 нисбатда қўлланилганда 

гектар ҳисобига кўчат қалинлиги  80 минг бўлган назорат вариантида тола чиқиши 36,8 

% ни, тола узунлиги 33,5 мм ни, узулиш кучи 4,6 гк ни ташкил этган бўлса, туп сонини 

ошиши билан ушбу кўрсаткичларни пасайиши кузатилди.  

Ўғитлар 1:1:0,5 нисбатда қўлланилганда ғўза 70-70-60 % режимда суғорилганда 

гектар ҳисобига туп қалинлиги 80-100 мингта бўлган вариантларда тола чиқиши ва тола 

узунлигида ўзгаришлар кузатилмади, аммо, кўчат қалинлигини 120 минг тупга ошиши 

билан ушбу  кўрсаткичларни пасайиши ҳисобга олинди [5, 6]. 

Айниқса, иккала суғориш режимида ҳам NPK нисбатида фосфорни камайиши ва туп 

қалинлигини гектарига ўртача 80 мингдан 120 мингга кўпайиши билан узилиш кучи, 

микронейр кўрсаткичи, етилиш коэффиценти ва 1000 дона чигит массасини 

камайганлиги маълум бўлди. 

Суғориш 75-75-60 % режимда ўтказилганда туп қалинлиги гектарига 80 мингдан 100 

минггача ва тола узунлигини 33,5-33,6 мм бўлиши, 1000 дона чигит массаси ўртача 120-

121,1 г ни ташкил этиши, аммо, туп қалинлигини 120 мингтагача кўпайиши билан тола 

чиқиш фоизи, тола узунлиги, толаларнинг етилиш коэффициенти, шунингдек 1000 дона 

чигит массасини бошқа ўрганилган вариантларга қиёслаганда сезиларли камайиши 

аниқланди.  

Тажриба вариантларидан териб олинган пахта ҳосилида толанинг микронейр 

кўрсаткичи 4,3-4,5 ни ташкил этиб, тажриба даласининг 75-75-60 % суғориш режимига 

нисбатан 70-70-60 % режимда суғорилган вариантлардан териб олинган пахтанинг 

микронейр кўрсаткичи бир оз юқорилиги қайд этилди. 

Ғўза 70-70-60 % суғориш режимида парвариш қилиниб, гектарига ўртача 100 минг 

туп сон қолдирилган ва ўғитлар 1:1:0,5 нисбатда қўлланилган вариантдан энг юқори 

ҳосилдорлик-40,5 ц/га, рентабеллик даражаси 34,0 % ни ташкил қилди, иқтисодий 

жиҳатдан энг самарали вариант эканлиги аниқланди. Шунингдек, назорат вариантига 

нисбатан  рентабеллик даражаси    4,3 % га баланд бўлди [3, 6].   

Хулоса қилиб шуни айтиш мумкинки, ғўзалар 70-70-60 % суғориш режимида 

парвариш қилиниб, гектарига ўртача 100 минг туп сон қолдирилган ва ўғитлар 1:1:0,5 

(N200 P140 ва К100 ҳамда N200  Р200 ва  К100 кг/га)  нисбатда қўлланилган вариант иқтисодий 

ва пахта толасининг барча технологик сифат кўрсаткичлари жиҳатдан энг самарали 

вариант эканлиги аниқланди. Тажриба вариантларидан териб олинган пахта ҳосилида 

толанинг микронейр кўрсаткичи 4,3-4,5 ни ташкил этиб, 75-75-60 % суғориш режимига 

нисбатан 70-70-60 % режимда суғорилган вариантлардан териб олинган пахта 

толасининг микронейр кўрсаткичи бир оз юқорилиги аниқланди. 

Ғўза 75-75-60 % режимда суғорилганда 70-70-60 % режимда  суғорилган 

вариантлардагига нисбатан пахтанинг саноат навини пасайиш ҳолати ҳам қайд этилди. 

3-жадвал 

Суғориш, озиқ режимлари ва туп қалинликларини пахта толасининг технологик 

кўрсаткичларига таъсири 

Тажриба 

вари-

антлари 

Тола 

чиқиши, 

% 

Тола 

узунлиги, 

мм 

Узилиш 

кучи, гк 

Микронеер 

кўрсаткичи 

Етилиш 

коэф-

фиценти 

Саноат 

нави 

1000 дона 

чигит 

массаси, г 

1(назорат) 36,8 33,5 4,6 4,4 2,0 И 121,4 

2 36,5 33,4 4,4 4,4 2,0 И 120,0 

3 35,2 33,0 4,4 4,3 2,0 И 118,0 

4 36,8 33,6 4,6 4,5 2,0 И 121,9 

5 36,8 33,6 4,5 4,4 2,0 И 121,2 

6 35,4 33,1 4,5 4,4 2,0 И 119,0 

7 36,4 33,6 4,4 4,3 2,0 И 120,9 



"YANGI O‘ZBEKISTONDA TABIIY VA IJTIMOIY-GUMANITAR   Volume - 4  

FANLAR" RESPUBLIKA ILMIY-AMALIY KONFERENSIYASI      Issue – 07, 2026 
 

71                 "YANGI O‘ZBEKISTONDA TABIIY VA IJTIMOIY-GUMANITAR FANLAR" RESPUBLIKA ILMIY-AMALIY KONFERENSIYASI 
  

8 36,0 33,5 4,3 4,4 1,9 ИИ 120,0 

9 35,0 33,0 4,3 4,3 1,9 ИИ 118,0 

10 36,5 33,6 4,5 4,4 2,0 И 121,1 

11 36,2 33,6 4,5 4,4 1,9 ИИ 120,3 

12 35,0 33,1 4,3 4,4 1,9 ИИ 118,2 

